Haustfundur LSE haldinn á Hótel Sögu 6. nóvember 2006

Dagskrá:

1. Samþykktir aðalfundar yfirfarnar af stjórn.

2. Formenn aðildarfélaga fara og funda um drög að samningum.

3. Stjórn mótar stefnu um samstarfssamning við Landbúnaðarráðuneytið um starfsmann.

4. Tilnefning LSE í samstarfshóp um framtíðarmarkmið um skógrækt á vegum Skógræktar ríkisins.

5. Stjórn og formenn ganga frá ályktun um samningana.

6. Önnur mál.

Mætt á fundinn eru stjórnarmennirnir: Edda Kr. Björnsdóttir, Sigurður Jónsson, Stefán Á. Jónsson, Ásvaldur Magnússon og Reynir Ásgeirsson sem ritaði fundargerð. Af hálfu stjórna landshlutafélaganna: Þórarinn Svavarsson, Jóhann Gísli Jóhannsson og Agnes Geirdal. Birgir Þórðarson kom síðar. 

Formaður setti fundinn kl. 1315 og bauð fundarmenn velkomna. Fulltrúar landshlutafélaganna fóru síðan ásamt Ásvaldi Magnússyni og funduðu um samningsdrög milli  skógræktarverkefnanna og bænda.

Stjórn fór því næst yfir tillögur sem samþykktar voru á síðasta aðalfundi og samþykkti að fela ritara að senda þær til viðkomandi aðila.

Þá ræddi stjórn um mótun stefnu samstarfssamnings við Landbúnaðarráðuneytið um starfsmann fyrir samtökin. Var Sigurði Jónssyni falið að freista þess að ná saman fundi með Birni Jónssyni framkvæmdastjóra Suðurlandsskóga og Guðna Ágústssyni landbúnaðarráðherra um málið. 

Formaður upplýsti að Jón Loftsson hefur skipað Álfhildi Ólafsdóttur úr okkar röðum í samstarfhóp um landsáætlun í skógrækt fyrir tímabilið 2009 – 2020.

Kl. 1430 komu fulltrúar landshlutafélaganna aftur inn á fundinn og ræddu um samningsdrögin með stjórn og voru ýmsar athugasemdir og breytingatillögur lagðar fram. Björn Jónsson mætti á fundinn kl. 1545. Hann fór yfir samningsdrögin með fundarmönnum. Ákveðið var að Agnes Geirdal sendi út tillögur að breytingum á samningsdrögunum sem fulltrúafundur landshlutafélaganna komst að niðurstöðu með og er sem viðhengi við þessa fundargerð. 

Sigurður Jónsson ætlar að hafa forgöngu að útgáfu fréttablaðs á landsvísu þar sem LSE, landshlutafélögin og landshlutaverkefnin fá vettvang til að fjalla um sín málefni.

Fleira ekki tekið fyrir og fundi slitið kl. 1655 .     

                                                                            Reynir Ásgeirsson, ritari

